
  Dorothea in mediis magnis campis Kansiae, cum Patruo Henrico, qui agricola erat, et Amita Em, quae erat uxor agricolae, habitabat. Casa eorum parva erat, nam lignum quo exstructa erat multa milia passuum apportandum erat. Erant quattuor muri et coaxatio et tectum, quae conclave formabant unum; et hoc conclave fornacem ad coquendum robigine squalidam, armarium, quod patinas capiebat, mensam, tres vel quattuor sellas, et lectos habebat.


  Patruus Henricus et Amita Em magnum lectum in alio angulo, Dorothea lectulum in alio habebat. Nullum omnino cenaculum erat, neque cella—nisi fovea parva, in terra fossa, quae vocatur cella ad turbines (id est suffugium tempestatis), in quam familia descendere poterat si casu unus ex illis magnis turbinibus, tam validus ut omne aedificium quod obstabat opprimere posset, oreretur. Huc intrabatur per ianuam in coaxatione media paratam, a qua scalae in foveam illam parvam obscuramque deducebant.


  Cum Dorothea ad fores staret et circumspectaret, nil undique videre poterat nisi campum ravum eumque maximum. Neque arbor ulla neque casa altera circuitum latum terrae planae qui limitem caeli ubique tangebat interrupit. Sol terram aratam in massam ravam torruerat in quam rimae parvae penetrabant. Ne gramen quidem viride erat, nam sol summos culmos longos coxerat dum ipsi quoque concolores facti sunt omnibus quae ubivis ibi videres. Casa olim pigmento illita erat, quod tamen sol vitiavit et pluviae abluerunt, et iam casa erat tam hebes et rava quam cetera omnia.


  Amita Em, cum illuc ad vivendum venit, uxor erat iuvenilis et bella. Sol ventusque eam quoque mutaverant. Nitorem oculis ademerant, quos sobrios ravosque reliquerant; ruborem genis et labris ademerant, quae pariter rava sunt facta. Erat tenuis et macra, nec iam umquam subridebat. Cum Dorothea, quae orba erat, primum ad eam venit, Amita Em tam attonita fuit hilaritate puellae ut clamorem ederet et manu pectus premeret quandocumque risus dulcis et loquela aures suas attigerat; et etiam nunc puellulam spectans mirabatur eam causam laetitiae ullam reperire posse.


  Patruus Henricus numquam ridebat. Summo labore enitebatur a prima luce usque ad multam noctem, ut familiam sustentaret, et nesciebat quid gaudium esset. Ille quoque ravus erat, a barba longa usque ad perones asperos, et severus sollemnisque videbatur, et raro loquebatur.

  Aderat Toto, qui animum Dorotheae hilarabat, et prohibebat ne fieret tam rava quam cetera quae eam circumdabant. Toto ravus non erat; canis erat parvus et niger capillis longis et quasi sericis et ocellis nigris qui ab utroque latere nasi ridiculi minutique hilares micabant. Per totum diem Dorothea cum eo ludebat, et eum multum amabat.


  Hodie autem non ludebant. Patruus Henricus in limine ianuae sedebat sollicitus caelum, quod magis ravum solito erat, spectabat. Dorothea ad ianuam, Totonem bracchiis complectens, stabat, et ipsa quoque caelum spectabat. Amita Em patinas purgabat. A septentrionibus extremis murmur venti summissum exaudiebant, et Patruus Henricus Dorotheaque loca videre poterant ubi gramina procera fluctuabant velut undae, capita ante tempestatem venturam demittentia. Iam sibilus acutus in aere a regione meridiana ortus est, et ut in illam partem oculos verterunt fluctuantia gramina illic quoque viderunt.


  Surrexit subito Patruus Henricus.


  “Turbo venturus est, Em,” uxori clamavit; “curabo armenta.” Sic fatus ad horrea ubi vaccae et equi stabulabantur cucurrit.


  Amita Em opere suo destitit et ad ianuam venit. Obtutu uno periculum impendens ei patefactum est.


  “Festina, Dorothea!” clamavit; “curre ad cellam!”


  Toto ex bracchiis Dorotheae prosiluit et sub lecto se celavit, et puella id agere coepit, ut eum inde extraheret. Amita Em, perterrita, ianuam in coaxatione aperuit et per scalas in foveam illam parvam obscuramque descendit. Denique Dorothea Totonem comprehendit, coepitque Amitam sequi. Quae dum per conclave transit, medio cursu perfecto maximus stridor e vento ortus est, et casa tam violenter contremuit ut Dorothea aequilibrium amiserit et subito humi consederit.


  Mira res deinde accidit.


  Casa bis vel ter se circumvolvit et lente in aera surrexit. Dorothea sibi videbatur velut sphaera aeria ascendere.


  Boreas et Auster convenerunt ubi casa stabat, et effecerunt ut ibi medium esset ipsius turbinis. In medio turbine aer plerumque immotus est, sed venti casam fortiter comprimentes altius et excelsius sublevaverunt, usque dum in summo turbine sedit; et ibi remansit et per multa milia passuum tam facile vecta est quam si penna esset.


  Tenebrae erant perquam crassae, et ventus circum horride stridebat, at Dorothea animadvertit se admodum molliter vehi. Postquam casa bis terve circumvoluta est, eademque postquam semel graviter se proclinavit, Dorothea sensit se leniter agitari, tamquam infans in cunis.


  Toto his rebus non delectabatur. Per conclave currebat, nunc huc nunc illuc, magna voce latrans; Dorothea autem immota humi sedebat et exspectabat quid futurum esset.

  Aliquando Toto ianuae illi quae in coaxatione erat nimis appropinquavit, atque incidit; et primo puellula putabat eum amissum. Sed mox vidit aurem unam per foramen apparentem, nam pressus aeris vehemens sustinebat catellum ne caderet. Dorothea ad foramen arrepsit, et Totonem aure prehendit, et in conclave retraxit; inde ianuam firmiter clausit ne quid aliud adversi accidere posset.


  Hora una alterave elapsa est, et paulatim Dorothea timorem superavit; at solitariam se sensit, et ventus tam fortiter circum eam stridebat ut paene obsurdesceres. Primo verebatur ne se impetus casae recidentis elideret; cum autem horae elapsae essent et nil terribile accidisset, mentem agitare desiit constituitque placide exspectare quid tempus futurum esset allaturum. Postremo per humum vacillantem ad lectum suum repsit procubuitque; et Toto secutus est et iuxta procubuit.


  Quamvis casa agitaretur et ventus strideret, Dorothea mox oculos clausit et arte obdormovit.

cumque vox festiva Dorotheae aures suas attingebat; et etiam
nunc puellulam spectans mirabatur eam causam ridendi ullam
reperire posse.

Patruus Henericus numquam ridebat. Enixe laborabat a
prima luce usque ad multam noctem et nesciebat quid gaudium
esset. Ille quoque ravus erat, a barba longa usque ad caligas
asperas, et severus sollemnisque videbatur, et rare loquebatur.

Erat Toto qui efhciebat ut Dorothea rideret, et prohibebat
quin fieret tam rava quam cetera quae eam circumdabant. Toto
non ravus erat; canis erat parvus et mger capillis lon-
gis et sericis et ocellis nigris qui ab utroque latere U
nasi ridiculi minutique hilares micabant. — e
Toto per totum diem ludebat, et Dorothea — " -
cum eo ludebat, et eum perquam amabat. _|}§

Hodie autem non ludebant. Patruus He-_
nericus in limine ianuae sedebat et anxie
caelum, quod etiam ravius quam solebat
erat, spectabat. Dorothea ad 1anuam, 7=/
Totonem bracchiis complectens,
stabat, et ea quoque caelum
spectabat. Amita Em patinas SAPIN o e
purgabat. ' i

campis Kansae, cum Patruo
Henerico, qui agricola erat, et Amita Em, quae
erat uxor agricolae, habitabat. Casa eorum parva
erat, nam lignum quo exstructa erat multa milia passuum ap-
portandum erat. Erant quattuor muri, solum et
tectum, quae conclave formabant unum, et hoc
conclave fornacem ad coquendum robiginosam
visu, armarium pro patinis, mensam, tres vel

Dorotheae aures suas attigerat; et etiam nunc puellulam
spectans mirabatur eam causam laetitiac ullam reperire posse.

Patruus Henricus numquam ridebat. Summo labore
enitebatur a prima luce usque ad multam noctem, ut familiam
sustentaret, et nescicbat quid gaudium esset. Ille quoque
ravus erat, a barba longa usque ad perones asperos, et severus
sollemnisque videbatur, et raro loquebatur.

Aderat Toto, qui animum Dorotheae hilarabat,
et prohibebat ne fieret tam rava quam cetera quac cam
circumdabant. Toto ravus non erat; canis erat parvus et
niger capillis longis et quasi sericis et~ocellis-
nigris qui ab utroque latere nasi ridiculi _
minutique hilares micabant. Per totum
diem Dorothea cum eo ludebat, et eum
multum amabat.

Hodie autem non ludebant. Patruus
Henricus in limine ianuae sedebat_ et
sollicitus caclum, quod magis ravum solito
erat, spectabat. Dorothea ad
ianuam, Totonem bracchiis
complectens, stabat, et ipsa
quoque caelum _ spectabat.
‘A!Tuta Em patinas purgabat.

campis Kansiae, cum Patruo
Henrico, qui agricola erat, et Amita Em, quae
erat uxor-agricolac, habitabat. Casa corum
parva erat, nam lignum quo exstructa erat
multa milia passuum apportandum erat.‘Erant
quattuor muri et coaxatio et tectum, quac con-
clave formabant unum; et hoc conclave forna-

